
Acordo do Consello de Goberno, do 28 de maio de 2025, polo que se aproba o
texto consolidado da normativa que regula a progresion e a permanencia do
estudantado de grao e mestrado universitario na Universidade da Corufia

PREAMBULO

A consideracion da diversidade do colectivo discente é esencial & hora de planificar e
ordenar as ensinanzas universitarias oficiais co obxecto de ofrecer un servizo publico
de calidade, que tefia presente a variedade de persoas que poidan cursar estudos
universitarios e garanta unha adecuada relacion entre a duracién dos estudos e a

permanencia do estudantado na universidade. Non se debe perder de vista que a dita
permanencia implica a utilizacion de recursos publicos que son, pola sua propia
natureza, limitados.

As demandas da sociedade actual, a lexislacion vixente e a responsabilidade social,
que debe caracterizar a actividade dunha institucién de educacién superior, fan
necesario que a Universidade da Corufia dispofia de normas de permanencia que
permitan compatibilizar o labor universitario de recompilacion, sintese e transferencia
de cofiecemento ao estudantado cun adecuado aproveitamento dos fondos publicos
destinados a formacion universitaria. Asi mesmo, resulta preciso ordenar o progreso
académico de xeito que a maioria do alumnado poida acadar un bo rendemento,
implicar o estudantado no avance e o progreso dos seus estudos e axustar a matricula
ao volume de créditos que un/ha estudante de media pode razoablemente superar no
marco ECTS. Deste xeito materializase a conxuncién entre a proteccion de dereitos
do estudantado co adecuado exercicio da sta responsabilidade, aspecto a que alude
o Estatuto do estudante universitario (Real decreto 1791/2010, do 30 de decembro).

Na actualidade, moito estudantado enfronta unha ampla diversidade de situaciéns
alleas & sta vontade que lle dificulta e impide un progreso 6ptimo e mesmo chega a
comprometer a sla permanencia nos estudos universitarios, o que evidencia que a
normativa vixente xa non resulta acaida. Entre estas situacions podense citar
problemas de corte socioecondémico, laboral, de saude (incluida a mental), de
prestacion de coidados, e outros. Asi mesmo, é preciso recofiecer o dereito das
persoas a recibir unha segunda oportunidade académica transcorrido un tempo
razoable tras as consecuencias destas situacions.

Tendo en conta todo o anterior, faise necesario actualizar a actual norma que regula
a progresion e a permanencia dos/as estudantes de grao e mestrado na Universidade
da Coruiia, aprobada polo Consello de Goberno e o Consello Social en maio de 2017,
para a adaptar a esta diversidade cada vez mais evidente na nosa sociedade.

A Lei organica 2/2023, do 22 de marzo, do sistema universitario, establece que a
autonomia das universidades comprende a admision, o réxime de permanencia e a
verificacion dos cofiecementos adquiridos polos/as estudantes. O artigo 47 f) sinala
qgue o Consello Social debera informar sobre as normas que regulen o progreso e a
permanencia do estudantado na universidade. A Lei 6/2013, do 13 de xufio, do
sistema universitario de Galicia, no seu artigo 75.4 h), recofiécelle ao Consello Social,
entre as funcions de supervision de actividades universitarias, a de aprobar as normas
gue regulen o progreso e a permanencia na universidade dos e das estudantes de
acordo coas caracteristicas dos respectivos estudos.

Polo exposto, por proposta do Consello de Goberno que tivo lugar o 18/07/2024, o
Pleno do Consello Social da UDC, reunido en sesion ordinaria o0 18/07/2024, ao abeiro
do que esta disposto no artigo 47 f) da Lei organica 2/2023, do 22 de marzo, do
sistema universitario, e do art. 75.4 h) da Lei 6/2013, do 13 de xufio, do sistema
universitario de Galicia, acordou aprobar a norma que regula o réxime de permanencia

e a progresion dos estudantes de grao e de mestrado universitario na Universidade
da Corufia.

CAPITULO I. Disposiciéns xerais
Artigo 1. Obxecto e ambito de aplicacion

1. Esta norma ten por obxecto regular a progresion e a permanencia do estudantado
de grao e de mestrado universitario da Universidade da Coruiia (UDC), no marco do
Real decreto 822/2021, do 28 de setembro, polo que se establece a organizacion das
ensinanzas universitarias e do procedemento de aseguramento da sua calidade.

2. A norma seralle de aplicacion ao estudantado matriculado en estudos oficiais de
grao ou de mestrado universitario, na UDC.

3. Quedan excluidos/as do ambito de aplicacion desta norma:

a) Estudantes que se atopen matriculadas/os en titulaciébns conxuntas con outras
universidades nacionais ou estranxeiras, conducentes & obtencion dun unico titulo
oficial de grao ou mestrado universitario, que se rexeran polo que para ese efecto
establezan os respectivos convenios, ou polo que determinen as memorias de
verificacion correspondentes.

b) Estudantes da UDC que se atopen matriculados/as nalgun dos programas de
simultaneidade de estudos aprobados polo Consello de Goberno, que se rexeran polo
gue para ese efecto establezan as suas propias normativas, sen prexuizo do disposto
na disposicion transitoria primeira desta norma.

c) Estudantes participantes en estudos regulados por convenios de dobre titulacion
con universidades estranxeiras, que se rexeran polo que para ese efecto establezan
0s respectivos convenios.

d) Estudantes doutras modalidades de matricula non destinadas a obtencién dunha
titulacion oficial.

e) Estudantes que participen en programas de mobilidade, durante o ano que cursen
estudos noutras universidades.

f) Estudantes que tefian concedido o réxime adaptado de dedicacion ao estudo,
segundo establece a Normativa que regula o réxime de dedicacion ao estudo e o
procedemento de dispensa académica para o estudantado de grao e mestrado
universitario na Universidade da Corufia.

CAPITULO Il. Requisitos de permanencia e progresion nos estudos

Artigo 2. Requisitos de permanencia na primeira matricula

1. O estudantado de inicio de estudos dunha titulacion oficial de grao ou mestrado,
debera superar nese curso académico polo menos 12 créditos, se a matricula se
efectuou no réxime de dedicacion a tempo completo, e 6 créditos no réxime de

dedicacion a tempo parcial para poder ter a consideracion de estudante de
continuacion de estudos na mesma titulacion no curso académico seguinte.

2. Para os efectos do computo de créditos a que se refire o paragrafo anterior, non se
consideraran como superados os créditos recofiecidos, validados ou adaptados.

Artigo 3. Requisitos de permanencia para a continuacion de estudos

1. Os requisitos de permanencia para o estudantado de continuacién de estudos
aplicaselle aos tres ultimos cursos académicos matriculados e son os seguintes:

a) Estudantado matriculado en tres cursos académicos a tempo completo: 60 créditos

b) Estudantado matriculado en dous cursos académico a tempo completo e un curso
a tempo parcial: 48 créditos.

¢) Estudantado matriculado nun curso académico a tempo completo e dous cursos a
tempo parcial: 36 créditos.

d) Estudantado matriculado en tres cursos académicos a tempo parcial: 30 créditos.

Para estes efectos, o estudantado a que lle resten menos de 60 ECTS para rematar
0s seus estudos, tera a consideracion de alumnado a tempo parcial.

2. Para os efectos do codmputo de créditos a que se refire o paragrafo anterior, non se
consideraran como superados os créditos recofiecidos, validados ou adaptados.

3. Os requisitos de permanencia indicados no paragrafo primeiro deste artigo non
seran de obrigado cumprimento para o estudantado que tefia pendente de superar,
para poder obter a sUa titulacion, algun destes contidos:

a) O Traballo de Fin de Grao/Traballo de Fin de Mestrado.

b) O Traballo de Fin de Grao/Traballo de Fin de Mestrado e un maximo de 36 ECTS
de materias definidas no plan de estudos como “Practicas Externas” de caracter
obrigatorio.

c¢) O Traballo de Fin de Grao/Traballo de Fin de Mestrado e un maximo do 10 % dos
créditos totais do seu plan de estudos.

En calquera caso, o numero de matriculacions que se poden realizar amparandose
nas situacioéns recollidas neste apartado, combinadas ou non, non podera ser superior
a catro.

4. A comprobacion dos requisitos de permanencia do estudantado de continuacion de
estudos levarase a cabo, para os efectos desta normativa, por bloques de tres cursos
gue non se solapen entre si (disxuntos) polo que os cursos que formen parte dun
bloque non formaran parte do seguinte, agas o establecido nos artigos 7.4 e 8.4 desta
normativa. Os cursos que se valoran seran os tres ultimos en que o/a estudante se
matriculou na sua titulacion.

Artigo 4. Cambio de universidade e/ou estudos universitarios oficiais e cambio
de custodia de expediente

Esta normativa seralles de aplicacion ao estudantado que accedeu con estudos
universitarios oficiais espafiois parciais que sexa admitido na UDC; ao estudantado
desta universidade que cambie de titulacidn; e ao estudantado procedente de estudos
estranxeiros parciais ou totais, neste ultimo caso sen homologacion ou declaracion de
equivalencia, que obtefian praza na UDC. En todos estes casos, tomarase como punto
de inicio a sta matricula na titulacion en que resultaren admitidos.

Tameén lles sera de aplicacion ao estudantado que acceda a través do procedemento
de cambio de universidade de custodia de expediente. Neste caso, considerarase o0
expediente que provén da universidade de orixe como propio da UDC.

Artigo 5. Requisitos de progresion para a continuacion de estudos

1. O alumnado de continuacion de estudos deberase matricular do nUmero de créditos
que lle corresponder segundo a Norma vixente da UDC que regule o réxime de
dedicacion ao estudo.

2. O alumnado de grao (mestrado) deberase matricular de todos aqueles créditos de
formacion basica e obrigatoria (obrigatorios) que non tefia superados en cursos
anteriores da titulacion, sen exceder o maximo de créditos permitidos na Norma
vixente da UDC que regule o réxime de dedicacion ao estudo. O estudantado de
titulacions que recollan na memoria verificada do seu plan de estudos outras
previsions ao respecto deberase acoller a estas.

3. O estudante de grao e de mestrado que estean a participar nalgun programa de
mobilidade exceptianse da obrigatoriedade establecida no apartado anterior.

4. Naqueles casos en que o numero de créditos de formacion bésica e obrigatorios,
pendentes de cursos anteriores, supere 0 numero de créditos en que se queira
matricular o estudantado con dedicacion a tempo parcial non sera necesario que se
matricule de todos eles; porén, a matricula nestes créditos seré prioritaria.

CAPITULO IlI. Incumprimento da norma e informacién do proceso
Artigo 6. Efectos do incumprimento dos requisitos de permanencia

1. De non cumprir cos requisitos de permanencia, o estudantado serd apartado
temporalmente dos estudos que estaba cursando e non os podera proseguir na UDC
ata transcorrer polo menos un periodo de tres cursos se fose estudante de grao, ou
de polo menos dous cursos se fose estudante de mestrado, agas que se resolva
favorablemente a sla peticion conforme aos artigos 7 e 8 desta normativa.

2. Transcorridos os ditos periodos, a autorizacion para se matricularse de novo nos
mesmos estudos seralle solicitada ao decanato/direccién do centro que xestione o
titulo en cuestion. O estudantado que estea nesta circunstancia sera considerado de

continuacion de estudos, tomando como primeira matricula a do ultimo curso
académico en que estivo matriculado.

Un/ha estudante so podera ser apartado/a temporalmente dunha titulacién na UDC
por non cumprir requisitos de permanencia nunha Unica ocasion. De ser apartado
unha segunda vez, o/a estudante deberd abandonar definitivamente os estudos da
titulacion de grao ou mestrado en que se produza esta circunstancia.

Artigo 7. Autorizacion especial de matricula

1. De non se cumprir os requisitos de permanencia recollidos nos artigos 2.1 ou 3.1
desta normativa, a/o estudante poderalle solicitar ao decanato ou direccion do centro,
xustificando debidamente as causas do seu baixo rendemento, unha autorizacion
especial para se matricular novamente nos mesmos estudos.

2. No caso de estudantado de inicio de estudos, podera alegar calquera causa que
considere xustificada, sempre que explique de maneira razoada como afectou a dita
causa ao seu rendemento académico. No estudantado de continuacién, as causas en
que se pode basear a peticion son as seguintes:

a) Padecer unha enfermidade, ou estar cun tratamento médico, que lle impida dedicar
0 tempo necesario para desenvolver os estudos. Deberase acreditar de forma
fidedigna mediante o correspondente informe médico, emitido por un servizo publico
de saude ou servizo médico asimilable se o/a estudante procedese de mutualidades
de que realizan o dito servizo. Esta circunstancia tamén sera aplicable cando afecte a
familiares por afinidade ou consanguinidade ata o segundo grao.

b) Falecemento ou necesidade acreditada de prestacion persoal de coidados de
familiares directos: nai e pai, conxuxe, parella de feito, fillas e fillos ou irmés e irmans.
No caso dos coidados, deberase acreditar mediante un informe de servizos sociais.

c) Situacions extraordinarias na simultaneidade de estudos e traballo ou estudos e
realizacion de deporte federado de alto nivel. No caso de traballo, esta circunstancia
debera ser acreditada mediante a achega do correspondente contrato de traballo, ou
conxunto de contratos, ou nomeamento administrativo, ou da documentacién que
acredite a condicion de empresario/a ou de traballador/a autbnomo/a, que pofian de
manifesto unha interferencia clara coa vida académica, e sera necesario entregar en
todos os casos a documentacion xustificativa de estar dado/a de alta na Seguridade
Social ou en réxime equiparable. No caso de deporte federado deberase xustificar
mediante a achega da documentacion que acredite que cumpre algun dos requisitos
gue confiren a categoria | de deportista de alto nivel UDC, sinalados no artigo 2 da
Normativa do/a deportista de alto nivel da UDC.

d) Calquera outra circunstancias andloga que poida considerar o decanato ou
direccion de centro como interferencia clara coa vida académica e que estea
debidamente acreditada.

3. As solicitudes de autorizacion especial seran resoltas, por delegacion das funcions
da reitora ou do reitor, pola persoa titular do decanato ou direccion do centro, co
informe previo da Comision Académica da facultade ou escola.

A resolucion favorable ira acompafada dun breve informe da Comisién Académica do
centro, con recomendacioéns individualizadas de posibles accions para seguir, tales
como cambio a réxime de dedicacion a tempo parcial ou réxime de dedicacion
adaptado recollido na normativa de dedicacion ao estudo, desvinculacion temporal
dos estudos durante un periodo de tempo, programas de seguimento especifico, ou
similares.

A resolucion desfavorable producira os efectos recollidos no artigo 6.1.

Contra a resolucion cabera un recurso de reposicidn ante o/a reitor/a da Universidade,
sen prexuizo da posibilidade de interposicion daqueloutros recursos que se poidan
interpofier de acordo coa lexislacion vixente.

4. No caso de resolucion favorable, a/o estudante debera cumprir os requisitos de
permanencia que lle corresponder, de acordo coa sua modalidade de dedicacion ao
estudo, indicados no artigo 3 da presente norma.

Estes requisitos valoraranse engadindolle ao ultimo curso académico matriculado
antes da concesion da autorizacion especial, os dous cursos académicos seguintes
dos que se matricule o/a estudante.

5. SO se podera conceder unha autorizacién especial para se matricular dentro da
mesma titulacion por estudante.

Artigo 8. Autorizacién excepcional de permanencia

1. O estudantado que nalgin momento obtivera autorizacion especial para se
matricular tras incumprir 0s requisitos de permanencia e 0s incumpra noutra ocasion
podera solicitar, excepcionalmente e por unha soa vez, unha prérroga dun curso
académico, acreditando a concorrencia dalgunha circunstancia que afectase ao seu
rendemento académico.

2. A solicitude de autorizacién excepcional de permanencia iré dirixida & vicerreitoria
con competencias na materia e debera estar motivada nalgunha das circunstancias
reflectidas no artigo 7.2.

3. Para a sta resolucion, a persoa titular da vicerreitoria con competencias na materia
solicitaralle un informe a direccién do centro que terd en conta a evolucion da/o
estudante nos estudos en que esta matriculada/o asi como o seu expediente
académico.

4. En caso de resolucion favorable, o/a estudante debera formalizar a matricula no
curso académico para o que se lle concedeu a prérroga solicitada. Transcorrido ese
curso excepcional, o/a estudante debera cumprir 0s requisitos de permanencia que lle
corresponder, de acordo coa sia modalidade de dedicacién ao estudo, indicados no
artigo 3 da presente norma.

Estes requisitos valoraranse engadindolle ao curso de autorizacién excepcional, 0s
dous ultimos cursos académicos matriculados anteriormente & concesion da prérroga.
Se alo estudante non cumpre 0s requisitos de permanencia seralle de aplicacion o
establecido no artigo 6.1, sen posibilidade de solicitar a autorizacion especial de
matricula nin outra autorizacion excepcional de permanencia. A mesma regulacion
sera de aplicacién se a resolucion fose desfavorable.

5. Contra a resolucién da vicerreitoria con competencias na materia cabera recurso
de reposicidn ante o reitor ou a reitora da Universidade, sen prexuizo da posibilidade
de interposicion daqueloutros recursos que se poidan interpofier de acordo coa
lexislacion vixente.

Artigo 9. Informacién e seguimento do proceso

Con caracter anual, a UDC elaborard un informe de seguimento da implantacién
destas normas e dos seus resultados, que serd presentado para o seu estudo e
avaliacion polo Consello Social.

Para a elaboracion do dito informe, as administracions das facultades e escolas
recolleran e almacenardn a informacion referente a todas as solicitudes de
permanencia, tanto sexan estimadas como desestimadas. A partir destes datos,
corresponderalle @ Comision de Plans de Estudos, delegada do Consello de Goberno,
elaborar e analizar o dito informe, que sera trasladado ao Consello Social.

Disposicions adicionais
Disposicién adicional primeira. Estudantado de centros adscritos

Estas normas seranlles tamén de aplicacion ao estudantado que se atope matriculado
nos centros adscritos da UDC, que actuaran seguindo os procedementos establecidos
a través dos seus propios 6rganos ou unidades.

Disposicion adicional segunda. Difusion e publicidade

A UDC, a través dos seus respectivos centros e servizos, daralle a cofiecer ao seu
estudantado as normas de permanencia e progresion para continuacion de estudos,
ofrecerd informacion sobre os requisitos e tramites ao respecto e fara un labor de
asesoramento ao estudantado.

Disposicidns transitorias

Disposicion transitoria primeira. Aplicacion dos requisitos de permanencia e
progresion ao estudantado de programas de simultaneidade de estudos de grao

Ao estudantado dos programas de simultaneidade de estudos de grao resultaralle de
aplicacion as suas propias normas de permanencia e progresion, ata que estas sexan
modificadas polo Consello de Goberno por proposta das facultades e escolas que
xestionan estes programas. Estes centros disporan ata o inicio do curso 2026/27 para
adaptar as ditas normas a este regulamento.

Disposicion transitoria segunda. Estudantes afectados pola normativa anterior

O estudantado que se matriculou na UDC en calquera curso anterior ao 2024/25
rexerase polo seguinte réxime:

1. Estudantes que unicamente se matricularon durante un curso académico:

a) Se o curso matriculado foi o curso 2023/24, considéranse estudantes de primeiro
curso por primeira vez e deberanselles aplicar os requisitos esixidos no artigo 2 desta
normativa. No caso de non cumprir a normativa de permanencia, seralles de
aplicacion o establecido no artigo 7.1, sen necesidade de xustificar a causa do seu
baixo rendemento. A autorizacion que se conceda producira os efectos establecidos
no artigo 7.4

b) Se o curso matriculado non foi 0 2023/24:

- Se ao finalizar o curso se cumpriron 0s requisitos esixidos pola hormativa anterior,
consideraranse estudantes de continuacion de estudos e deberanselles aplicar os
requisitos do artigo 3 desta normativa.

- Se ao finalizar o curso non se cumpriron 0s requisitos esixidos pola normativa
anterior:

e Se cumpren 0s requisitos esixidos pola normativa actual, consideraranse
estudantes de continuacion de estudos e deberanselles aplicar os requisitos do
artigo 3.

e Se non cumpren os requisitos esixidos pola normativa actual:

O Se pediron e obtiveron autorizacion para continuar os estudos, considerarase
que fixeron uso da posibilidade recollida no artigo 7.1 desta normativa e que se
atopan na situacion de resolucion favorable que figura no seu artigo 7.3.

O Se pediron e non obtiveron autorizacion para continuar os estudos,
considerarase que fixeron uso da posibilidade recollida no artigo 7.1 desta
normativa e que se atopan na situacion de resolucién desfavorable que figura no
seu artigo 7.3 e unicamente poderan solicitar a autorizacion excepcional de
permanencia recollida no artigo 8 desta norma.

O Se non pediron autorizacion para continuar os estudos, considerarase que se
atopan na situacion recollida no artigo 7.1 desta normativa, sen necesidade de
xustificar a causa do seu baixo rendemento. A autorizacién que se conceda
producira os efectos establecidos no artigo 7.4.

2. Estudantes que unicamente se matricularon durante dous cursos académicos:

a) Se ao finalizar o primeiro curso matriculado se cumpriron os requisitos esixidos pola
normativa anterior, considerarase que se atopan na situacion recollida no artigo 3.1
desta normativa.

b) Se ao finalizar o primeiro curso matriculado non se cumpriron os requisitos esixidos
pola normativa anterior considerarase que fixeron uso da posibilidade recollida no

artigo 7.1 desta normativa e que se atopan na situacion de resolucion favorable que
figura no seu artigo 7.3.

3. Estudantes que unicamente se matricularon durante tres cursos académicos:

a) Se o ultimo curso matriculado foi o 2023/24, considerarase que se atopan na
situacion recollida no artigo 3.1 desta normativa. No caso de ter autorizacion de
matricula tras non cumprir a normativa de permanencia anterior, considerarase que
fixeron uso da posibilidade recollida no artigo 7.1 da presente normativa.

b) Se o ultimo curso matriculado non foi 0 2023/24:

- Se ao finalizar o ultimo curso matriculado se cumpriron 0s requisitos esixidos pola
normativa anterior, considerarase que se atopan na situacion recollida no artigo 3.1.

- Se ao finalizar o ultimo curso matriculado non se cumpriron 0s requisitos esixidos
pola normativa anterior:

e Se cumpren 0S requisitos esixidos pola normativa actual, considerarase que se
atopan na situacion recollida no seu artigo 3.1.

e Se non cumpren os requisitos esixidos pola normativa actual:

0 Se nunca pediron autorizacion para se matricular por incumprir 0s requisitos
de permanencia da normativa anterior, considerarase que se atopan na situacion
recollida no artigo 7.1 desta normativa.

0 Se algunha vez pediron e obtiveron autorizacion para se matricular por
incumprir os requisitos de permanencia da normativa anterior, considerarase que
fixeron uso da posibilidade recollida no artigo 7.1 desta normativa e que se
atopan na situacion que figura no seu artigo 8.1.

0 Se algunha vez pediron e non obtiveron autorizacion para se matricular por
incumprir 0s requisitos de permanencia da normativa anterior, poderanse acoller
a esta normativa unha vez transcorran, polo menos, tres ou dous cursos
académicos desde que foron apartados temporalmente da titulacién de grao ou
mestrado, respectivamente.

4. Estudantes que se matricularon durante mais de tres cursos académicos:

a) Se ao finalizar o ultimo curso matriculado se cumpren os requisitos esixidos pola
normativa anterior, considerarase que se atopan na situacion recollida no artigo 3.1
da normativa actual e a sla situaciébn adaptarase, a partir dese momento, &s
previsiéns contidas no seu artigo 3.4, polo que o primeiro curso en que se matriculen
a continuacion iniciard un novo periodo de permanencia.

b) Se ao finalizar o dltimo curso matriculado non se cumpren 0s requisitos esixidos
pola normativa anterior, comprobarase se se cumpre a normativa actual, tendo en
conta as previsions recollidas no seu artigo 3.4:

- Se cumpren os requisitos esixidos pola normativa actual, considerarase que se
atopan na situacion recollida no seu artigo 3.1 e constituira o primeiro curso en que se

matriculen a continuacién, o que iniciarda un novo periodo de permanencia. De cara a
futuras concesions de autorizacions de matricula por incumprir os criterios de
permanencia, terase en conta se lles foi concedida previamente algunha.

- Se non cumpren o0s requisitos esixidos pola normativa actual:

e Se é a primeira vez que incumpren 0s requisitos de permanencia, considerarase
gue se atopan na situacion recollida no artigo 7.1 desta normativa.

e Se algunha vez incumpriron 0s requisitos de permanencia, pero obtiveron
autorizacion para se matricular, considerarase que fixeron uso da posibilidade
recollida no artigo 7.1 desta normativa, e que se atopan na situacién que figura no
seu artigo 8.1.

e Se algunha vez pediron e non obtiveron autorizacion para se matricular por
incumprir 0s requisitos de permanencia da normativa anterior, poderanse acoller a
esta normativa unha vez transcorran, polo menos, tres ou dous cursos académicos
desde que foron apartados temporalmente da titulaciéon de grao ou mestrado,
respectivamente.

En todos estes casos, se se obtén a autorizacion especial de matricula ou a
excepcional de permanencia, 0 primeiro curso en que se matriculen a continuacién
iniciara un novo periodo de permanencia.

Disposicions derrogatorias

Quedan derrogadas todas as normas de igual ou inferior rango que se opofian a esta
normativa e, nomeadamente, as seguintes:

a) Os artigos 3 e 5, o capitulo 1l e a disposicion transitoria segunda da Norma que
regula o réxime de dedicacion ao estudo e a permanencia e progresion dos estudantes
de grao e mestrado universitario da Universidade da Corufia, aprobada polo Consello
Social do 04/05/2017.

b) O Acordo da Comision Executiva do Consello Social en relacion & aplicacion da
Normativa de permanencia e progresion ao alumnado de grao e mestrado universitario
pola crise provocada polo COVID-19.

c) A Instrucion da Vicerreitoria de Oferta Académica e Innovacién Docente, pola que
se desenvolve a Norma que regula o réxime de dedicacion ao estudo e a permanencia
e progresion dos estudantes de grao e mestrado Universitario da Universidade da
Corufia.

d) O apartado | sobre a interpretacion dos artigos 3, 5 e 12 da Instrucién da
Vicerreitoria de Planificacion Académica e Innovacién Docente sobre a interpretacion
de determinados artigos da Norma que regula o réxime de dedicacién ao estudo e a
permanencia e progresion dos estudantes de grao e mestrado Universitario da
Universidade da Coruiia.

Disposicion final primeira. Habilitacion

Habilitase a persoa titular da vicerreitoria con competencias en xestién académica e
titulos para desenvolver esta normativa e interpretar as dubidas que poidan xurdir da
sua aplicacion, mediante as instrucion que sexan oportunas, que deberan ser
publicadas no Taboleiro Electrénico Oficial (TEO) da UDC no caso de ter alcance
xeral.

Disposicion final segunda. Entrada en vigor

Esta norma entrara en vigor ao dia seguinte da sta publicacion no TEO da UDC.

O reitor

Ricardo José Cao Abad

ANEXO. Esquema xeral do proceso de permanencia

ESQUEMA XERAL DO PROCESO DE PERMANENCIA

LENDA ESQUEMA
Dfumpre (riterios permanencia tras revision -Autarizua‘én e curso excepcional

